A STU CIPPO ‘E SANT'ANDUONO
NEH SORE’ MENATE A CCA’

CA STU FFUOCO 'E DEVUZIONE
CHESTA SERA HA DDA AVVAMPA'’

E SI 'O FFUOCO BBUONO AVVAMPA
E VO’ ROBBA A CUNZUMA’
APPICCIAMME INT'A LAMPA
TUTT'O MMALE 'E STA CITTA’

SANT'ANDUONO SANT'ANDUONO

PIGLIATE 'O VIECCHIO E DANCE 'O NNUOVO
TUTT'O VIECCHIO ‘E STA CITTA’

SORE’, MENATE, MENA’

PRIMMA 'E TUTTO DINT’'A VRASA
NEH SORE’, MENATE A VVIENTO
TUTTE STI PATRUNE ‘E CASA

SO’ '‘E PATRUNE CCHIU’ FETIENTE

QUANNO ATTIZZA ‘A LAMPA SANTA

E S'/APPICCIA STU GGRAVONE

VOTTE 'O PRIMMO E VA’ CCHIU’ ANNANZE
C’AVE GLORIA A SANT'ANDUONO

RIT.

MO’ CA PASSE A VIA MANZONI

PE STU FFUOCO CA S’APPICCIA
NEH MENATE A SANT'/ANDUONO
STI PPERNACCHIE CU ‘A PELLICCIA

ADUNATA INT’A 'NA LAMPA

UNA LAMPA, UNO MUNTONE
TUTTE CHELLI MAGNAFRANCHE
PE STU CIPPO A SANT'ANDUONO



RIT.

QUANNO PO’ PE’' COPPE PASSA

CCHIU’ VAJE '‘NCOPPA E CCHIU’' VAJE BBUONO
MENA ABBASCIO CHI SE 'NGRASSA

COMME 'O PUORCO 'E SANT'/ANDUONO

E SI 'O PUORCO S’E’' ‘NGRASSATO
CU 'O CUMMERCIO E ‘A PRUFESSIONE
QUANNO 'O FFUOCO S'E’' APPICCIATO
L’ARRUSTIMME A SANT'ANDUONO

RIT.

QUANNO 'E FATTO STA CATASTA
PIGLIA ‘E CAPE D'O GUVERNO

CA CE FANNO 'O PPANE E ‘A PASTA
‘NZIEME ‘A POVERE ‘E SCIUSCIELLE

CHI CE ALLONGA LL'ACQUA E 'O VINO
E AVVELENA TUTT'O MUNNO

CHILLI STESSI GIACUBBINE

TRA PUTECHE E BELLOMUNNO

RIT.

MO’ C'ABBRUCIA TUTT'O MMALE
MMIEZ’'A CHIAZZA D'O CASTIELLO
SOTT’'A VECCHIA ‘E CARNEVALE
JESCE ‘A CAPA ‘E MASANIELLO

E ABBALLAMMO ‘A TARANTELLA
MMIEZ’E LLAMPE A CCA'E A LLA’
VANNO 'NCIELO ‘E VICCHIARELLE
CU ‘E PERUCCHIE ‘E STA CITTA



